
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ

-2016 թվականի №      -Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ «ԿԵՆՏՐՈՆԱԿԱՆ ՊՈԼԻԿԼԻՆԻԿԱ» ՊԵՏԱԿԱՆ ՀԻՄՆԱՐԿ ՍՏԵՂԾԵԼՈՒ ՄԱՍԻՆ

Ղեկավարվելով «Զորամասերի և զինվորական հաստատությունների կարգավիճակի մասին» Հայաստանի Հանրապետության օրենքի 5-րդ հոդվածի 1-ին և 3-րդ մասերով` Հայաստանի Հանրապետության կառավարությունը որոշում է`

1. Ստեղծել Հայաստանի Հանրապետության պաշտպանության նախարարության «Կենտրոնական պոլիկլինիկա» պետական հիմնարկ (այսուհետ` պոլիկլինիկա):

2. Պոլիկլինիկայի գտնվելու վայրն է` Հայաստանի Հանրապետություն, ք. Երևան, Շիրվանզադե 21: 

3. Սահմանել, որ պոլիկլինիկայի.

1) գործունեության նպատակն է օրենքով սահմանված կարգով ապահովել զինծառայողների բժշկական օգնությունը և սպասարկումը,

2) խնդիրներն են`
ա. օրենքով սահմանված կարգով տրված լիցենզիայի շրջանակներում զինծառայողների, նրանց ընտանիքների անդամների, ինչպես նաև բնակչության արտահիվանդանոցային բժշկական օգնության և սպասարկման իրականացումը (տրամադրումը),
բ. զինծառայողների և նրանց ընտանիքների անդամների, ինչպես նաև բնակչության բժշկահիգիենիկ դաստիարակության և առողջապահության բնագավառի իրավական ակտերով սահմանված կանխարգելիչ միջոցառումների իրականացումը,

3) գործառույթներն են`

ա. օրենքով սահմանված կարգով ավագ և միջին բուժանձնակազմի շարունակական մասնագիտական զարգացման գործընթացին մասնակցությունը,

բ. օրենքով սահմանված կարգով կրտսեր բուժաշխատողներին անհրաժեշտ հմտությունների և փորձի փոխանցումը,

գ. փոխգործակցության իրականացումը առողջապահության ոլորտի մարմինների, քաղաքացիական բժշկական և գիտահետազոտական կազմակերպությունների հետ,

դ. հետազոտական, գիտական և փորձարարական աշխատանքների իրականացումը, գիտահետազոտական և գիտակրթական նորարարական մեթոդների ներմուծումն ու կիրառումը:
4. Հայաստանի Հանրապետության պաշտպանության նախարարին` սույն որոշումն ուժի մեջ մտնելուց հետո եռամսյա ժամկետում.
1) հաստատել պետական հիմնարկի կանոնադրությունը և կառուցվածքը, անձնակազմի թվաքանակը, հանձնվող (ամրացվող) գույքի, այդ թվում` զենքի և ռազմամթերքի կազմը, դրա օգտագործման կարգը,

2) ապահովել պետական հիմնարկի պետական հաշվառումը (գրանցումը)` Հայաստանի Հանրապետության պաշտպանության նախարարությանը հատկացված միջոցների հաշվին:


ՏԵՂԵԿԱՆՔ-ՀԻՄՆԱՎՈՐՈՒՄ
<<Հայաստանի Հանրապետության պաշտպանության նախարարության «Կենտրոնական պոլիկլինիկա» պետական հիմնարկ ստեղծելու մասին» ՀՀ կառավարության որոշման նախագծի ընդունման
«Զորամասերի և զինվորական հաստատությունների կարգավիճակի մասին» Հայաստանի Հանրապետության օրենքի պահանջների համաձայն` ռազմաբժշկական հաստատությունը հանդիսանում է պետական հիմնարկ, որը ստեղծվում է  Հայաստանի Հանրապետության կառավարության որոշմամբ: Հայաստանի Հանրապետության առողջապահական ոլորտի համար պաշտպանական ռազմավարական միասնական բուժական կանխարգելիչ միջոցառումները հնարավոր է իրականացնել այնպիսի բնույթ ունեցող հաստատությունում, որտեղ զարգացման ժամանակակից պահանջներին համապատասխան, բժշկագիտության նվաճումների ու տնտեսագիտական մեխանիզմների ներդրման միջոցով զինծառայողների, նրանց ընտանիքների անդամների, ինչպես նաև բնակչությանը կիրականացվեն բարձրորակ բժշկական օգնության և սպասարկման աշխատանքներ: Պաշտպանական ռազմավարական միասնական բուժական կանխարգելիչ միջոցառումների իրականացումը էական նշանակություն ունի համապետական միասնական առողջապահական քաղաքականության արդյունավետության մակարդակի բարձրացման տեսանկյունից:

Արդյունքում ակնկալվում է.

զինված ուժերում ընդհանուր հիվանդացության անկում, հիվանդությունների կանխարգելման և բուժման արդյունավետության բարձրացում, հիվանդությունների հնարավոր բարդությունների նվազագույնի հասցնում, զիծառայողների շրջանում հիգիենիկ մշակույթի և առողջ ապրելակերպի ձևավորում, բանակ-հասարակություն կապի զարգացում ու ամրապնդում, վճարովի ծառայություններից գոյացած ֆինանսական միջոցների հաշվին բժշկական նյութատեխնիկական բազայի արդիականացում և բուժանձնակազմի սոցիալական վիճակի բարելավում, տեղեկատվական դաշտում Հայաստանի Հանրապետության պաշտպանության նախարարության ռազմաբժշկական համակարգի վերաբերյալ բարենպաստ հասարակական կարծիքի ձևավորում:

ՏԵՂԵԿԱՆՔ
<<Հայաստանի Հանրապետության պաշտպանության նախարարության «Կենտրոնական պոլիկլինիկա» պետական հիմնարկ ստեղծելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
1. Այլ ակտերում փոփոխություններ և /կամ լրացումների անհրաժեշտությունը
Հայաստանի Հանրապետության կառավարության որոշման նախագծի ընդունմամբ նախատեսվում է Հայաստանի Հանրապետության պաշտպանության նախարարի հրամանով պոլիկլինիկայի կանոնադրության, կառուցվածքի, հանձնվող գույքի կազմի հաստատում:

2. Միջազգային պայմանագրերով ստանձնած պարտավորությունների հետ համապատասխանությունը

Հայաստանի Հանրապետության կառավարության որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:
ՏԵՂԵԿԱՆՔ
<<Հայաստանի Հանրապետության պաշտպանության նախարարության «Կենտրոնական պոլիկլինիկա» պետական հիմնարկ ստեղծելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին
ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների ավելացման կամ նվազեցման անհրաժեշտություն չի առաջանում, քանի որ նոր հաստիքներ չեն ստեղծվում և պոլիկլինիկան ձևավորվում է ՀՀՊՆ գործող պոլիկլինիկայի (զորամասի) բազայի վրա` պոլիկլինիկայի պահպանման ծախսերի ուղղությամբ Հայաստանի Հանրապետության պետական բյուջեով ՀՀ պաշտպանության նախարարությանը հատկացված միջոցների հաշվին: 
